
Bingkisan Tuan Pengarah

Akhir kata, semoga edisi buletin
Disember 2025 ini menjadi wahana
maklumat yang bermanfaat dan
pemangkin motivasi kepada semua warga
PHT. Teruskan budaya kerja berkualiti,
tingkatkan profesionalisme, serta
peliharalah ukhuwah dalam komuniti kita.
Bersama-sama, kita memperkukuh
aspirasi PHT sebagai institusi unggul
dalam melahirkan graduan berdaya saing
dan berakhlak mulia. Saya mendoakan
agar tahun baharu yang bakal menjelang
menjanjikan lebih banyak kejayaan dan
keberkatan untuk kita semua.

Dalam kesempatan yang penuh keberkatan ini, saya merakamkan setinggi-
tinggi penghargaan kepada seluruh warga Politeknik Hulu Terengganu atas
komitmen, disiplin dan semangat kebersamaan yang terus mengukuhkan
reputasi institusi kita. Disember sentiasa menjadi bulan refleksi -
mengimbau kembali usaha sepanjang tahun dan menilai pencapaian yang
telah digapai bersama. Saya amat menghargai setiap titik peluh, kreativiti
dan inisiatif yang dicurahkan oleh semua staf dalam memastikan PHT kekal
dinamik, progresif dan relevan dengan keperluan pendidikan masa kini.

Pada masa yang sama, saya ingin
menyampaikan ucapan selamat menduduki
peperiksaan akhir Sesi I 2025/2026 kepada
seluruh pelajar PHT. Hadapilah peperiksaan
dengan keyakinan, persiapan yang tersusun
serta tawakkal yang tinggi. Ingatlah bahawa
kejayaan bukan hanya diukur pada
keputusan, tetapi juga pada usaha,
ketekunan serta kesungguhan yang anda
curahkan sepanjang semester ini. Semoga
setiap daripada anda diberi ketenangan
fikiran, kelancaran dalam menjawab soalan,
serta memperoleh keputusan yang
cemerlang dan memberangsangkan.

Salam hormat,
ISHAMUDDIN ISHAK



ARPA telah dibangunkan demi mendukung
reformasi perkhidmatan awam yang lebih
cekap, menjunjung integriti dan berfokus
kepada rakyat. ARPA juga adalah selaras
dengan lima Teras Keberhasilan Reformasi
(TKR) dan 20 Strategi Keberhasilan
Refeormasi (SKR) yang amat menekankan
pendekatan bersepadu serta menuju ke
arah prinsip whole-of-government dan
whole-of-nation dalam penubuhannya.

SEMANGAT M.A.L.A.Y.S.IA. amatlah perlu
ditekankan oleh setiap penjawat awam kini:

M = Mesra
A = Adil
L = Luhur
A = Amanah
Y = Yakin
S = Setia
I = Islah
A = Arif

Matlamat: Perkhidmatan Awam Malaysia
Berprestasi Tinggi.

BULETIN PHT: INFO SEMASA DISEMBER 2025

Agenda Reformasi Perkhidmatan Awam:
Peningkatan Mutu dan Reformasi Awam

Latar Belakang ARPA: 
Aspirasi Reformasi
Agenda Reformasi Perkhidmatan
Awam (ARPA) telah diperkenalkan
semasa Majlis Aspirasi Kepimpinan
pada 10 September 2024 yang lalu.

ARPA merupakan sebuah kerangka
strategik yang holistik bagi terus
memperkasa sistem penyampaian
perkhidmatan awam ke arah cekap.

FUN FACTS berkaitan ARPA:

ARPA bukan sekadar “ubat
pencen”, namun merupakan
kerangka strategik menyeluruh
yang direka untuk memperkasakan
sistem perkhidmatan awam supaya
lebih cekap, berintegriti dan fokus
kepada rakyat.

ARPA juga melibatkan pendigitalan
& automasi, contohnya inisiatif
seperti pengoptimuman urusan
imigresen melalui sistem
MyBorderPass supaya proses di
pintu imigresen lebih cekap lagi.



Selamat Menduduki Peperiksaan Akhir
Sesi I 2025/2026

Selamat menduduki Peperiksaan
Akhir Sesi I 2025/2026 kepada
seluruh pelajar Politeknik Hulu
Terengganu! Semoga setiap ilmu
yang dipelajari menjadi cahaya yang
memandu pena anda, setiap usaha
menjadi kekuatan yang melancarkan
jawapan anda, dan setiap doa
menjadi pembuka pintu kejayaan.
Melangkahlah ke dewan peperiksaan
dengan hati yang tenang, minda
yang fokus dan keyakinan bahawa
usaha gigih anda selama ini bukan
sia-sia. Moga Allah mempermudah
setiap urusan, mengilhamkan
kefahaman yang jelas, serta
mengurniakan keputusan yang
cemerlang dan membanggakan.
Teruskan melangkah dengan
semangat juang yang tinggi—
kejayaan menanti anda!



Semoga
mendapat

natijah yang
cemerlang...



PERHIMPUNAN
BULANAN
STAF PHT
DISEMBER
2025
Ketika perhimpunan bulanan juga, majlis telah
meraikan para peserta dalam Kempen
Pengumpulan Minyak Masak Terpakai yang telah
dijalankan oleh pihak Smart Green PHT. Kemudian,
sesi pengenalan staf baharu telah dijalankan.
Kemuncak perhimpunan ini menyaksikan Anugerah
Staf (Akademik) Terbaik serta Anugerah Staf
(Sokongan Akademik) Terbaik bagi tahun 2025 ini.
Tahniah diucapkan kepada penerima anugerah.

BULETIN PHT EDISI DISEMBER 2025

Pada 18 Disember 2025 (Khamis) bersamaan 27
Jamadil Akhir 1447 Hijrah, telah berlangsung satu
Perhimpunan Bulanan Staf PHT bagi bulan Disember
2025. Perhimpunan ini telah berlangsung dengan
jayanya bertempat di Mini Auditorium Pintar,
Politeknik Hulu Terengganu. Sesi perhimpunan pada
kali ini adalah anjuran Jabatan Pengajian Am (JPA).

Majlis yang menjadi rutin bulanan kali ini dalam
suasana penuh tertib dan bermakna. Perhimpunan
bulanan ini menjadi wadah memperkukuh ukhuwwah
warga PHT di samping menyemarakkan semangat
kebersamaan menjelang penutup tirai tahun 2025.

Pelbagai agenda telah berlangsung sepanjang sesi
perhimpunan bulanan pada kali ini. Antaranya ialah
Sesi Amanat Pengarah yang disampaikan oleh Tuan
Ishamuddin bin Ishak, Pengarah Politeknik Hulu
Terengganu. Antara intipati ucapannya, beliau telah
menyeru warga PHT untuk sentiasa menjaga
tatakelola dan sentiasa komited meneruskan amanah.

Di samping itu, Tuan Pengarah juga tidak lekang
dalam memberikan motivasi kepada seluruh warga
PHT agar sentiasa menjalankan tugasan serta
membekalkan mutu perkhidmatan yang terbaik selaku
penjawat awam yang beretika dan juga berintegriti.



SMART GREEN GIFT 2025: TAHNIAH DIUCAPKAN KEPADA
PENGUMPUL MINYAK MASAK TERPAKAI PALING BANYAK!

TEMPAT KETIGA

Encik Muhamad Zainul bin Mohamed,
Unit ICT,
Politeknik Hulu Terengganu.

TEMPAT KEDUA

TEMPAT PERTAMA

BULETIN PHT EDISI DISEMBER 2025

Encik Khairul bin Mohd Azemi, 
Timbalan Pengarah, 
Politeknik Hulu Terengganu.

Encik Amran bin Che Mat,
Unit Perpustakaan,
Politeknik Hulu Terengganu

SEKITAR PERHIMPUNAN BULANAN
DISEMBER 2025



SUGIS 2.0
SUKEB GAYA HIDUP SIHAT

Telah berlangsung program tersebut
SUGIS2.0 pada 16.12.2025 yang telah
mencetuskan gelombang kesedaran baharu
tentang kepentingan gaya hidup sihat
dalam kalangan warga PHT. Program anjuran
Kelab Sukan & Kebajikan Staf PHT itu bukan
sekadar aktiviti fizikal, bahkan menjadi
platform menyemai budaya kesejahteraan
holistik merangkumi aspek jasmani, emosi
dan mental selari dengan aspirasi
pembentukan komuniti kampus yang
seimbang dan berdaya tahan.Pelbagai pengisian menarik dan bermanfaat

telah dilaksanakan sepanjang program,
termasuk aktiviti kecergasan, sukaneka yang
melihatkan penglibatan aktif warga PHT serta
mempamerkan semangat kebersamaan dan
komitmen terhadap amalan hidup sihat.
Kehadiran dan penyertaan yang
memberangsangkan membuktikan bahawa
usaha memupuk gaya hidup sihat mampu
menjadi pemangkin kepada pembentukan
persekitaran kerja dan pembelajaran yang lebih
produktif serta harmoni.

Turut sama ialah Pengarah PHT, Encik
Ishamuddin Ishak dan Timbalan Pengarah
Akademik, Dr. Abu Bakar Zakaria. 

SUGIS 2.0 menjadi pencetus kepada
kesinambungan amalan gaya hidup sihat
secara berterusan dalam kalangan warga PHT. 

Semoga program seumpama ini terus diperkasa
sebagai agenda tahunan yang bukan sahaja
menyihatkan tubuh badan, malah mengukuhkan
ukhuwah, meningkatkan kualiti kehidupan serta
menyokong pembangunan modal insan yang
cemerlang dan sejahtera.



Pertandingan
MENGAIL SUKEB PHT

Program tersebut adalah anjuran Kelab Sukan, Kebajikan
dan Kebudayaan (SUKEB) Politeknik Hulu Terengganu
(PHT) yang berlangsung pada 17.12.2025 telah berjaya
menceriakan suasana dengan penyertaan yang amat
memberangsangkan. Program ini bukan sahaja menjadi
platform riadah santai, malah mengeratkan hubungan
silaturahim dalam kalangan warga PHT melalui aktiviti luar
yang sihat dan menyeronokkan walaupun dalam keadaan
cuaca hujan renyai-renyai dek kerana musim monsun
timur sekarang ini.

Aktiviti bertempat di Tasik PHT berlangsung dengan
semangat kesukanan dan persaingan sihat, para peserta
mempamerkan kesabaran, fokus serta kemahiran masing-
masing sepanjang pertandingan berlangsung. Turut sama
menyertai ialah Tuan Pengarah PHT, Encik Ishamuddin
Ishak. Gelak tawa, sorakan dan detik-detik mendebarkan
ketika joran disentap menjadi memori indah yang
mencerminkan keharmonian serta kebersamaan warga
PHT.



Bowling‌
SUKEB PHT‌



C U A C A
Monsun Timur Laut

Monsun Timur Laut kebiasaannya
berlaku di negeri-negeri pantai timur
semenanjung, timur sabah dan barat
Sarawak sekitar bulan September-Mac.
Lazimnya fenomena cuaca ini akan
membawa  hujan yang lebat dan
berkemungkinan mengakibatkan banjir.
MET Malaysia juga telah mengeluarkan
kenyataan pada 10 November 2025
bahawa Monsun Timur Laut (MTL)
2025/2026 dijangka bermula pada 13
November 2025 dan berterusan
sehingga Mac 2026. Dalam tempoh MTL
ini, lima hingga tujuh episod hujan lebat
berterusan dijangka berlaku.

selain itu, MET Malaysia juga
telah mengesan beberapa
lagi amaran akan berlaku
fenomena cuaca antaranya
ialah Taufan Fung-wong dan
Ribut Tropika Senyar. di
mana kedua-dua fenomena
cuaca ini akan memberi
kesan kepada beberapa
negeri di Malaysia

Kesan Daripada
Fenomena Cuaca
Serantau

Disember, 2025 Buletin PHT

C U A C A
Taufan Fung-Wong
8 November 2025 - Fung-Wong tergolong
sebagai taufan ribut tropika (typhoon) di
kawasan barat laut Lautan Pasifik. Ia telah
mencapai tahap “super typhoon” apabila
melanda bahagian utara Luzon, Filipina,
sebelum melemah dan menjadi taufan ribut
tropika yang lebih ringan.
Status matlumat terkini, Fung-Wong telah
melewati Filipina dan sedang bergerak ke
arah barat laut ke Laut China Selatan,
kemudian dijangka ke arah utara atau timur
laut ke arah Taiwan
Keadaan ini berpotensi menghasilkan
fenomena garis badai yang membawa
bersama ribut petir berserta hujan lebat
dan angin kencang di Sabah dan WP Labuan
pada 9 hingga 10 November 2025. - MET
Malaysia

Beberapa siri fenomena cuaca ini juga akan memberi kesan kepada perjalanan
Peperiksaan Akhir Semester Sesi I 2025/2026 yang akan berlangsung bermula 22
November 2025 sehingga 10 Disember 2025. Terutamanya kepada pelajar non-resident
yang menyewa di kawasan yang kebiasaannya akan terkesan dengan banjir. Sehubungan
dengan itu, pengurusan PHT melalui Jabatan Hal Ehwal Pelajar, Unit Peperiksaan dan
Pusat Islam Al-Hijrah telah mengambil langkah proaktif  bagi memastikan tiada pelajar
yang tercicir untuk menduduki peperiksaan. Serta segala kebajikan pelajar turut dititik
beratkan sepanjang musim tengkujuh ini.

Disember, 2025 Buletin PHT

17.11.2025 MINI AUDITORIUM PINTAR (MAP)

MEMPERKASA INTEGRITI & ANTI RASUAH:
KOMITMEN PHT KE ARAH TADBIR URUS BERETIKA

DISEMBER 2025BULETIN PHT

Unit Integriti Politeknik Hulu
Terengganu (PHT) telah berjaya
menganjurkan Taklimat Integriti
dan Anti Rasuah yang
melibatkan kehadiran penuh
seluruh warga kerja PHT. Inisiatif
ini adalah sebahagian daripada
komitmen berterusan PHT
dalam memperkukuh tadbir
urus beretika dan meningkatkan
tahap kesedaran anti rasuah
dalam kalangan kakitangan
awam.

Taklimat penting ini telah
disampaikan oleh Encik Mohd
Hanafi bin Abdul Rahim, Ketua
Penolong Kanan Penguasa
(KPKPs) dari Suruhanjaya
Pencegahan Rasuah Malaysia
(SPRM) Cawangan Terengganu.

Penganjuran program ini bertujuan bagi meningkatkan kesedaran
integriti dalam kalangan kakitangan awam serta mencegah salah laku
melalui pemahaman yang jelas tentang peraturan, undang undang dan
amalan kerja beretika.

Adalah diharapkan melalui taklimat SPRM ini, semua pegawai awam PHT
telah memperoleh pemahaman yang lebih jelas tentang isu rasuah,
langkah pencegahan, saluran pelaporan yang betul dan kepentingan
mengamalkan integriti dalam tugasan harian.

Kursus Kompetensi Rekreasi Luar
(OutRec) Tahap 1 (Siri ke-6), 2025

Pensijilan Rekreasi Luar (OutRec)
Tahap 1 sebagai nilai tambah industri

Politeknik Hulu Terengganu, melalui Program Diploma
Pelancongan Rekreasi (DRT) telah berjaya menganjurkan
sebuah kursus kompetensi, Kursus Rekreasi Luar Tahap 1
(OutRec Level 1) pada 16 hingga 19 Disember 2025 yang lalu.

Seramai 23 orang pelajar Diploma Pelancongan Rekreasi
Semester 2 (DRT2A) bersama-sama 2 orang kaki tangan PHT
telah terlibat dalam menjayakan dan ditauliahkan pada kali ini.

Seramai 2 orang Pensyarah PHT
juga tidak ketinggalan mengikuti
dan lulus dengan jayanya Kursus
Rekreasi Luar (OutRec) Tahap 1
pada kali ini. Para Pensyarah itu
ialah Puan Sarah binti Ghazali
(Ketua Program Diploma
Pengurusan Pelancongan) serta
Puan Nurul Aseaking binti Ismail
(Ketua Unit CISEC PHT).

Ketika kursus berlangsung, aktiviti
rekreasi luar yang pelbagai telah
diadakan. Antaranya ialah aktiviti
kraf/seni perkhemahan, pandu
arah, keyakinan di kawasan air,
orienteering, kemahiran abseiling
dan wall climbing, dan berkayak.

Antara kemuncak aktiviti yang
dijalankan ialah Slot Kembara
Malam yang memerlukan para
peserta mendaki perkarangan
hutan di Bukit PHT pada waktu
malam. Keindahan denai hutan
serta pemandangan di kawasan
puncak menjadikan pengalaman
ketika kursus ini amat berharga.

Tahniah diucapkan kepada semua
peserta yang telah terlibat, serta
barisan urus setia pada kali ini.

Pensijilan kompetensi seperti Pensijilan Rekreasi Luar
(OutRec) Tahap 1 ini merupakan sebuah inisiatif penting dari
pihak Politeknik Hulu Terengganu, terutamanya melalui
Program DRT sebagai aspek nilai tambah kepada para pelajar.
Melalui pensijilan ini, para pelajar dijangka mampu bersaing
dengan lebih baik apabila berada di pasaran industri kelak. 

Selain itu, program ini juga merupakan kerjasama aktif antara
Politeknik Hulu Terengganu bersama-sama rakan kolaborasi,
iaitu Persatuan Jurulatih Rekreasi Malaysia (PJRM). Melihat
kepada kejayaan penganjuran pensijilan kompetensi
mencecah siri ke-6 pada kali ini, diharapkan agar pelbagai
kolaborasi aktif dapat dijalankan pada masa hadapan demi
kemasalahatan bersama, terutamanya para pelajar PHT.

"Earth and sky, woods and fields, lakes and rivers, the mountain and the sea, are excellent
schoolmasters, and teach some of us more than we can ever learn from books." – John Lubbock.



SMART GREEN PHT
Kempen Pengumpulan Minyak Masak Terpakai 2025

Bermula Ogos hingga Oktober
2025, Jawatankuasa Smart
Green PHT telah menganjurkan
sebuah Kempen Pengumpulan
Minyak Masak Terpakai. 

Program ini dianjurkan untuk
memberi pendedahan kepada
peserta mengenai kepentingan
pengurusan sisa minyak masak
secara lestari serta impaknya
terhadap alam sekitar.

BULETIN PHT
Save Our Earth!

Melalui kempen ini, para peserta dapat
memahami cara-cara pengumpulan,
penyimpanan dan penyaluran minyak
masak terpakai dengan selamat serta
berpeluang menjana pendapatan
sampingan melalui penjualan minyak
tersebut kepada pihak yang berkaitan.

Pihak vendor telah hadir mengumpulkan
minyak yang terkumpul setakat 30
Oktober 2025. Setiap sesi kutipan telah
mendapat sambutan yang menggalakkan
daripada warga PHT. 

Majlis penyampaian hadiah bagi program
ini akan dibuat semasa perhimpunan
bulanan terdekat oleh Pengarah
Politeknik Hulu Terengganu. Tahniah
diucapkan kepada para peserta yang
telah berjaya mengumpulkan minyak
masak dengan jumlah yang terbanyak!



PHT melangkah setapak lagi dalam memperkukuh

keupayaan operasi apabila menerima lima (5) buah

kenderaan ATV baharu pagi ini. Ia merupakan aset

perolehan peralatan sukan P64 yang merangkumi alatan

sukan dan rekreasi.

ATV ialah nama singkatan bagi kenderaan semua rupa

bumi iaitu sebuah kenderaan pacuan empat roda luar

jalan yang direka untuk digunakan di pelbagai jenis

permukaan. ATV digunakan untuk tujuan rekreasi,

seperti mendaki trek hutan, serta sukan lasak.

Kenderaan ini boleh dilengkapi dengan transmisi manual

atau automatik untuk memudahkan pengendalian.

Kenderaan ATV 250cc ini akan digunakan khusus bagi

program Diploma Pelancongan dan Rekreasi (DRT).

Perolehan ini menjadi simbol komitmen institusi dalam

meningkatkan kecekapan tugas lapangan, khususnya

bagi aktiviti keselamatan, pemantauan kawasan, serta

pelaksanaan program luar yang memerlukan mobiliti

tinggi.

Pengarah PHT, YBrs. Encik Ishamuddin Ishak

turut mencuba pengendalian kenderaan

tersebut sebelum disimpan di tempat

penyimpanan pagi ini.

Dengan penambahan aset ini, PHT kini lebih

bersedia menghadapi cabaran semasa dan

mampu melaksanakan tugas pengajaran dan

pembelajaran dengan lebih pantas, cekap dan

profesional. Semoga perolehan ATV ini memberi

impak positif kepada kecemerlangan

perkhidmatan serta memperkasa keupayaan

warga PHT dalam mendukung amanah dan

aspirasi organisasi.



Inisiatif ini bukan sahaja mendekatkan komuniti PHT dengan institusi
kewangan Islam utama negara, bahkan membantu membina kesedaran
tentang kepentingan pengurusan kewangan patuh syariah dan persediaan
rapi menuju Baitullah. Teruskan hadir dan manfaatkan peluang istimewa ini
sepanjang dua hari berlangsungnya booth di PHT!

Tabung Haji Gerak @PHT
Telah berlangsung dengan penuh semangat, Pembukaan Booth Tabung Haji
@PHT pada 8–9 Disember 2025 yang telah membuka ruang kepada seluruh
warga PHT untuk mendapatkan khidmat nasihat perkhidmatan haji, semakan
akaun serta maklumat terkini berkaitan perancangan ibadah. Kehadiran
pegawai Tabung Haji turut memeriahkan suasana dengan penyampaian
maklumat yang mesra, mudah difahami dan sangat bermanfaat kepada
pengunjung.

Turut sama ialah Encik Ishamuddin Ishak, Pengarah Politeknik Hulu
Terengganu (PHT) dan Ustaz Azhar Mohd Nawi, Ketua Jabatan Hal Ehwal
Pelajar, PHT.



Abe Isa‌Abe Isa‌
LOGHAT KUALA BERANG‌

Bersama‌

Isa Ahmad, dikenali sebagai Abe Isa, seorang Pembantu
Pustakawan di Pusat Sumber Darul Hikmah, Politeknik Hulu
Terengganu. Anak jati Kg. Sekayu, Kuala Berang, Terengganu.  
Tanah kelahirannya telah membentuk jiwa beliau menjadi
insan berdisiplin, penyantun dan berpegang teguh pada nilai
amanah. Beliau seorang penutur tegar loghat Kuala Berang.
Beliau juga sangat berpengalaman mengurus sumber ilmu
serta komitmen tinggi terhadap kecemerlangan perkhidmatan.

1. Gheti
     Makna: Faham / mengerti
     Ayat: “Mu gheti dok apa aku cakak td?”

2. Belake
    Makna: Semua / keseluruhannya
   Ayat: “Orang kampung turun belake gotong-       
royong paghi tadi.”

3. Kene
    Makna: Patut / wajar
  Ayat: “Kene la kita tolong die, bakpe nok
berkira.”

4. Kosi
     Makna: Letih / penat
  Ayat: “Kosi sungguh aku lepas balik dari
kebun.”

5. Ghumoh
    Makna: Rumah
  Ayat: “Mari singgoh ghumoh aku dulu, minum
air setara dua.”

